საქართველოს შრომის, ჯანმრთელობისა და სოციალური
დაცვის სამინისტროს ცენტრალური აპარატის 2014 წლის 
ასიგნებების ფარგლებში ჯანდაცვის სისტემის 
პრეჰოსპიტალური და ჰოსპიტალური სექტორის
პროფესიული კადრების მომზადების მიზნით
სატრენინგო მომსახურების სახელმწიფო 
შესყიდვის სატენდერო კომისიას

საგანგებო სიტუაციების კოორდინაციისა და
რეჟიმის დეპარტამენტის უფროსის, 
სატენდერო კომისიის წევრის
ზურაბ უტიაშვილის


სატენდერო დასკვნა

	
	მოგახსენებთ, რომ გავეცანი კომისიის მიერ გადმოცემულ spa 140011471 ტენდერში წარმოდგენილ შპს „რეფერალური დახმარების ცენტრის“ სატენდერო დოკუმენტაციას. აღნიშნული დოკუმენტაციის განხილვის შედეგად, გაცნობებთ, რომ წარმოდგენილი დოკუმენტაცია შეესაბამება სატენდერო დოკუმენტაციის ძირითად მოთხოვნებს, როგორიცაა პრეტენდენტის რეკვიზიტები, ხარჯთაღრიცხვა, სასწავლო კურსის განრიგი/თემატიკა და ინფორმაცია სასწავლო პროგრამების აკრედიტაციის შესახებ.

	ქვემოთ წარმოგიდგენთ იმ სატენდერო მოთხოვნებს, რომლებიც არ არის ასახული ტექნიკურ დოკუმენტაციაში და საჭიროებს შემდგომ დაზუსტებას:

1. ინფორმაცია ფიზიკური ინფრასტრუქტურის შესახებ (ტექნიკური დავალების 2.2.2. ქვეპუნქტის მოთხოვნა);
2. ინფორმაცია სასწავლო კურსის ხანგრძლივობის შესახებ (ტექნიკური დავალების  2.4. პუნქტის მოთხოვნა);
3. პედაგოგიური პერსონალის კვალიფიკაციის დამადასტურებელი დოკუმენტაცია (სერტიფიკატი კრიტიულ მედიცინაში ან ანესთეზიოლოგია-რეანიმატოლოგიაში), რაც წარმოადგენს ტექნიკური დავალების 2.2.1. ქვეპუნქტის მოთხოვნას.

	ზემოაღნიშნულის გარდა, ტექნიკური დოკუმენტაციით წარმოდგენილი ავტობიოგრაფიების (CV) მიხედვით, პედაგოგთა სიიდან, მხოლოდ ხუთი პედაგოგი აკმაყოფილებს შესაბამისი კვალიფიკაციის (ტექნიკური დავალების 2.2.1. ქვეპუნქტი) მოთხოვნას და სასწავლო კურსის მიზნებს. მათ შორის, ოთხი პედაგოგი ფლობს ტექნიკური დავალებით მოთხოვნილ სერტიფიკატს კრიტიკულ მედიცინაში ან ანესთეზიოლოგია-რეანიმაციაში, ხოლო ერთი პედაგოგი (ექიმი-ინფექციონისტი) ფლობს შესაბამის კვალიფიკაციას ინფექციური დაავადებების მართვის მოდულისთვის. რაც შეეხება, პედაგოგთა სიის დანარჩენ შვიდ კანდიდატს, მათი კვალიფიკაცია არ შეესაბამება სატენდერო მოთხოვნებს (წარმოდგენილი ავტობიოგრაფიების თანახმად, გავლილი აქვთ უპგ კურსები, ფლობენ საექიმო და პედაგოგიურ გამოცდილებას, მაგრამ არ ფლობენ სერტიფიკატებს მოთხოვნილ სპეციალობებში და/ან არ არის დაზუსტებული სამუშაო გამოცდილება და/ან ფლობენ ექთნის/უმცროსი ექიმის/ექიმის თანაშემწის სამუშაო გამოცდილებას).

	შპს „რეფერალური დახმარების ცენტრის“ სატენდერო დოკუმენტაციის სატენდერო მოთხოვნებთან შესაბამისობისთვის, მიზანშეწონილად მიმაჩნია: 
 
1. დამატებით წარმოდგენილ იქნეს

1.1.  ინფორმაცია ფიზიკური ინფრასტრუქტურის შესახებ;
1.2. [bookmark: _GoBack]ინფორმაცია კონკრეტული სასწავლო კურსის ხანგრძლივობის შესახებ;
1.3. პედაგოგიური პერსონალის კვალიფიკაციის დამადასტურებელი დოკუმენტაცია.

2. სწავლება განახორციელონ მხოლოდ იმ პედაგოგებმა (ინფექციური მოდულის ჩათვლით), რომლებიც სრულად აკმაყოფილებენ სატენდერო მოთხოვნებს და სწავლების მიზნებს.

	აქვე ავღნიშნავ, რომ ზემოაღნიშნული მოთხოვნების დაკმაყოფილების შემთხვევაში, წინააღმდეგი არ ვარ სატენდერო წინადადებით შემოთავაზებული ფასის (23 000 ლარი) ფარგლებში, სასწავლო პროცესში, პედაგოგის ასისტენტად ჩართულ იქნენ შპს „რეფერალური დახმარების ცენტრის“ მიერ წარმოდგენილი ის ინსტრუქტორები, რომელთა კვალიფიკაცია სრულად არ შეესაბამება ტექნიკური დავალების მოთხოვნებს.   



პატივისცემით,
ზურაბ უტიაშვილი
